
CONVENIO DE COLABORACION ENTRE A CONSELLERIA DE CULTURA, EDUCACION E UNIVERSIDADE DA XUNTA
DE GALICIA (ESPANA) E A FUNDAGAO UNIVERSIDADE ESTADUAL DE CEARA (BRASIL) PARA A DOCENCIA, A
INVESTIGACION E MAIS A PROMOCION DA LINGUA, A LITERATURA E A CULTURA GALEGAS

Santiago de Compostela,
REUNIDOS:

® Roman Rodriguez Gonzalez, conselleiro de Cultura, Educacion e Universidade que, en virtude
do seu nomeamento a través do Decreto 112/2020, do 6 de setembro (DOG n° 181, do 7 de
setembro) e no uso das atribuciéns que lle confire o Decreto 198/2020, do 20 de novembro (DOG
n® 242, do 1 de decembro), no que se establece a estrutura organica da Conselleria de Cultura,
Educacion e Universidade, e que actla de conformidade coas facultades que lle atrible o artigo 34
da Lei 1/1983, do 22 de febreiro, de normas reguladoras da Xunta e da sua Presidencia, modificada
pola Lei 11/1988, do 20 de outubro e pola Lei 12/2007, do 27 de xullo.

® Prof. Me. Hidelbrando dos Santos Soares, Reitor da Fundacdo Universidade Estadual do Ceara
— FUNECE/UECE, actla, no nome e en representacién da universidade, de conformidade coas
facultades que lle atrible o seu nomeamento polo Goberno do Estado de Cearad — Brasil o 13 de
janeiro de 2021 con base no inciso lll, do art. 17, de la Lei n°® 9.826, do 14 de maio de 1974, no art.
10, da Lei n° 10.877, de 27 de novembro de 1983, no Decreto n° 25.966, de 24 de xullo de 2000 en

nome e representacién da Universidade.
MANIFESTAN:

1. A Xunta de Galicia (en adiante, Xunta), a través da Conselleria de Cultura, Educacién e
Universidade (en adiante, Conselleria), promove o ensino da lingua, da literatura e da cultura
galegas, como rasgo diferenciador e maxima expresion identitaria do pobo galego. A Lei de
normalizacion linglistica establece que o galego é a lingua propia de Galicia e que os poderes
publicos de Galicia garantirdan o seu uso normal. Asi mesmo, o Plan xeral de normalizacién da
lingua galega, aprobado por unanimidade de todos os grupos parlamentarios na sesion plenaria do
21 de setembro de 2004, recolle entre os obxectivos relacionados coa promocion exterior do
galego o de consolidar o ensino e a investigacion do galego nas universidades nas que xa existe
como materia de estudo e introducilo noutras universidades de interese estratéxico. Estas razdns
acreditan o interese publico e social da sinatura deste convenio, coa correspondente axuda que nel
se recolle, e a sua singularidade derivase da conxuncion do obxecto do mesmo e do ambito

xeografico ao que se circunscribe.

2. A Fundacao Universidade Estadual do Ceard — FUNECE/UECE (en adiante, FUNECE/UECE) é o
centro publico de estudos superiores de referencia no seu ambito territorial, no que é o Unico que

dispon da infraestrutura material e persoal axeitados para levar a cabo acciéns de difusiéon da

lingua galega. Esta exclusividade académica fai evidente a imposibilidade de promover a

concorrencia en convocatoria publica.

3. A FUNECE/UECE, que declara cumprir os requisitos para obter a condicion de beneficiario
previstos no artigo 10 da Lei 9/2007, de subvencions de Galicia, ratifica o seu interese en reanudar
coa relacion de colaboracion que, desde o ano 2005, mantifia coa Xunta de Galicia e que
posibilitou a incorporacion do ensino da lingua, a literatura e a cultura galegas aos plans de estudo

da Universidade.

Polo exposto, ambas as entidades acordan asinar un convenio de colaboracién que se rexera polos

seguintes
ACORDOS:
Primeiro. Obxecto do convenio

Este convenio ten por obxecto establecer as bases que rexerdn a colaboracién entre a Xunta de
Galicia, a través da Conselleria de Cultura, Educacion e Universidade a FUNECE/UECE para a
docencia, a investigacién e mais a promocién da lingua, da literatura e da cultura galegas non s6
no ambito académico da Universidade sendn tamén na sua area de influencia, de conformidade co

establecido nos Acordos segundo e terceiro.

De conformidade co sinalado no artigo 26 da Lei 9/2007, do 13 de xufio, de subvenciéns de Galicia,
para a sinatura deste convenio non é posible promover a concorrencia publica, xa que a
FUNECE/UECE é a referente no estudo do galego no seu ambito territorial e ademais a sinatura do
convenio atdpase dentro da "Proposta de criterios obxectivos e planificacién dos convenios de
colaboracién a subscribir pola Secretaria Xeral de Politica Lingiistica con outras institucions e
entidades de base asociativas ou fundacional e con universidades, publicas ou privadas, para
realizar actividades de dinamizacion linglistica no dmbito da promocion e difusién da lingua

galega”, elaborada pola devandita secretaria xeral o 22 de xufio de 2021.
Segundo. Compromisos da Universidade

A) Darlle continuidade ao ensino da lingua, da literatura e da cultura galegas, como materia
optativa curricular, nos plans de estudo da Universidade, a través do Centro de Estudos Galegos,

esta encadrado no Escritério de Cooperagao Internacional - ECInt da FUNECE/UECE.

B) Organizar actividades relacionadas coa investigacion, a promocion e a difusién da lingua, da
literatura e da cultura galegas, tales como: cursos, conferencias, seminarios, congresos, mesas

redondas, exposicions, etc., tanto no dmbito universitario como na sta area de influencia.

Na carteleria, dipticos, anuncios ou calquera outro elemento con fins publicitarios que se empregue
para anunciar actividades financiadas con cargo & subvencidén prevista neste convenio debera
incluirse o logotipo oficial da Xunta de Galicia, asi como nas publicaciéns financiadas, en todo ou

en parte, con fondos contemplados no dito convenio. Neste Ultimo caso, a Universidade debera

remitir & Conselleria, a través da Secretaria Xeral de Politica Linguistica (en adiante, SXPL), unha

decena de exemplares.

Nas universidades estranxeiras situadas en cidades nas que haxa centros do Instituto Cervantes,
poderanse desenvolver cursos de lingua e cultura galegas neses centros, baixo a supervision e
coordinacion destes, asi como colaborar noutras actividades conxuntas a prol da promocion da

lingua e da cultura galegas.

C) Adquirir o material bibliografico, fonografico, videografico, informatico e infraestructural

necesario para realizar as acciéns recollidas nas alineas A e B deste Acordo segundbo.

O/A responsable do Centro de Estudos Galegos incluird na memoria de actuacién recollida no
Acordo quinto, unha relacion debidamente detallada do material non funxible adquirido con cargo

a subvencién prevista neste convenio.

D) Presentar, no momento previo & sinatura do convenio e antes de cada un dos pagamentos
previstos, a declaracion responsable de estar ao corrente das obrigas tributarias e coa Seguridade
Social, a que fai referencia o artigo 11° do Decreto 11/2009, do 8 de xaneiro, asi como de non ter

débedas pendentes coa Administracion publica galega.

Non obstante, a sinatura deste convenio comportarad a autorizacion ao érgano xestor para solicitar
as certificacions que deban emitir a Axencia Estatal da Administracion Tributaria, a Tesoureria da
Seguridade Social e a Conselleria de Facenda da Xunta de Galicia, agas que se opofan

expresamente & citada consulta.
Terceiro. Compromisos da Conselleria

A Conselleria, a través da SXPL, comprométese a colaborar coa Universidade na realizacién das

accions previstas neste convenio coas seguintes actuacions:

A) Prestaralle a orientacion e apoio pedagodxicos e didacticos que demande para levar a cabo as

actuacions de docencia recollidas na alinea A do acordo anterior.

B) Daralle o apoio institucional e o asesoramento técnico que precise para organizar as actividades

recollidas na alinea B do acordo anterior.

C) Realizard campanas de divulgacion e difusion en relacién coas actividades desenvolvidas pola
Universidade en aplicacion deste convenio a través da suda paxina web oficial, notas de prensa e

calquera outra que estime adecuada 4 actividade desenvolvida.
Cuarto. Financiamento

A Conselleria, a través SXPL, colaborara na realizacion das accidns previstas nos acordos deste
convenio cunha contribucién econémica maxima de tres mil euros (3.000,00 €), con cargo a
partida orzamentaria 10.50.151A.790.0 dos orzamentos xerais da Comunidade auténoma de Galicia

para o ano 2021.

O libramento deste importe, a favor da Universidade, poderase realizar nunha soa entrega, logo de
presentar a documentacion requirida para efectuar o pagamento final, ou aplicando o seguinte

procedemento:

® Un anticipo, equivalente ao 50% da cantidade méaxima prevista, cando se cumpran os seguintes

requisitos:
* Que o convenio estea asinado e en vigor.

* Que o/a responsable do Centro de Estudos Galegos lle remita & Conselleria, a través da SXPL,

unha programacion, que conte coa conformidade desta, coas actividades previstas para o ano 2021.

A efectos deste anticipo e en virtude do disposto no artigo 65°5 do Decreto 11/2009, a

Universidade queda exonerada da constitucion de garantia.

® Un pagamento final, polo restante 50%, unha vez que a Universidade lle remita & Conselleria, a

través da SXPL, antes do 31 de decembro, a seguinte documentacién:
= A conta xustificativa a que se refire o Acordo quinto.

* Unha declaracién do conxunto das axudas solicitadas, tanto as aprobadas ou concedidas como
as pendentes de resolucion, para este mesmo proxecto, das distintas administraciéns publicas ou

das suas entidades vinculadas ou dependentes.
Quinto. Xustificacion da subvencion

A documentacién requirida na fase xustificativa presentarase electronicamente accedendo ao
expediente, na Carpeta do cidadan da persoa solicitante/representante,

https://sede.xunta.es/carpeta-do-cidadan.

Antes de rematar o ano e coa data limite de 20 de decembro, o/a responsable do Centro de
Estudos Galegos, ou persoa autorizada, remitiralle & Conselleria, a través da SXPL, a conta
xustificativa simplificada a que se refire o artigo 51° do Decreto 11/2009, integrada pola seguinte

documentacion:

® Unha memoria de actuacion sobre as actividades levadas a cabo en cumprimento das acciéns
previstas nos acordos deste convenio. Este documento debera entregarse en soporte informatico e

impreso.

® Unha certificacién expedida polo/a responsable do Centro de Estudos Galegos ou polo/a titular
do érgano que tefa atribuidas as facultades de control orzamentario, que acredite a realizacion das
acciéns previstas neste convenio, asi como o investimento da subvencion na realizacién das ditas
acciéns e o pagamento efectivo dos ditos investimentos. Esta certificacién, de non estar redactada
en galego ou castelan, deberd vir acompafada dunha traducién a unha destas linguas,

preferentemente a galega.

A maiores, esta certificacion incluira a seguinte informacion:
* O importe da subvencién previsto neste convenio.

= Se é 0 caso, 0 importe e a procedencia dos fondos complementarios a que se refire o Acordo

décimo segundo.

* Unha relacién clasificada dos gastos e investimentos, con identificacion do acredor e do

documento xustificativo do gasto, o seu importe, a data de emisién e a de pagamento.

® Achegaranse tamén os correspondentes xustificantes dos gastos (facturas, recibos, etc.) e dos

pagamentos.

Se, por calquera circunstancia, a FUNECE/UECE incumpre a obriga de xustificacion da subvencién
ou incorre en calquera dos casos previstos no artigo 33 da Lei 9/2007, do 13 de xufio, de
subvencidons de Galicia, esixirase o reintegro das cantidades percibidas e o xuro de mora
correspondente. Non obstante, se a cantidade xustificada € inferior & subvencion contemplada no
convenio, a Conselleria, a través da SXPL, procedera a minorar o importe do libramento liquidatorio
da subvencion concedida, de xeito que, por si s6 ou, de ser o caso, sumado ao anticipo, se

corresponda coa cantidade total xustificada.
Sexto. Centro de Estudos Galegos

Dentro da FUNECE/UECE, o Centro de Estudos Galegos estd encadrado no Escritério de
Cooperacdo Internacional - ECInt, e serd o 6rgano de referencia en todas aquelas actividades que

se desenvolvan en aplicaciéon dos acordos deste convenio.

Como responsable do mesmo figurara a Prof.2 Dra. Kadma Marques Rodrigues, Coordinador do
Escritério de Cooperacdo Internacional - ECInt da FUNECE/UECE, dada a sua vinculacion coa
FUNECE/UECE, actuara como persoa de enlace entre esta e a Conselleria, a través da SXPL.
Responsabilizarase de todos aqueles tramites que sexan precisos entre ambas as institucions, velara
polo cumprimento dos acordos recollidos neste convenio e deberd pofier en inmediato

cofiecemento das partes aqueles incumprimentos que, ao seu parecer, se estean a producir.

Se, por calquera causa, fose preciso substituir a responsable do Centro de Estudos Galegos, a
Universidade proporalle & Conselleria, a través da SXPL, o nomeamento dunha nova persoa a fronte

deste, comunicandolle esta a conformidade ou non co devandito nomeamento.
Sétimo. Control

Os servizos técnicos da Conselleria, a través da SXPL, seguirdn e supervisaran a realizaciéon das
acciéns acordadas neste convenio para verificar a sia adecuacion a finalidade que determinou a
concesién da subvencién e, asi mesmo, comprobaran a axeitada xustificacion da mesma. No caso
de apreciaren incumprimentos, poderan formular ao respecto os reparos que consideren oportunos.

De non proceder a FUNECE/UECE a corrixir os defectos sinalados, considerarase que houbo

incumprimento do convenio e este podera ser resolto mediante comunicacion escrita e fidedigna a

outra parte, nos termos previstos no Acordo noveno.

A Conselleria, a través da SXPL, reserva para si o dereito de solicitar toda a documentacién que

considere necesaria en relacion coa xustificacion do cumprimento deste convenio.

Asi mesmo, a FUNECE/UECE esta obrigada a facilitar toda a informacion que lle sexa requirida pola
Intervencion Xeral da Comunidade Autonoma, o Tribunal de Contas e o Consello de Contas, no
exercicio das suas funcidéns de fiscalizacion e control do destino das axudas publicas. No
cumprimento desta disposicion, as partes proceden respectando as normas da Union Europea,
vixentes en ambos paises, que se refiren & publicidade de datos de interese publico e & proteccion

de datos persoais.

Toda alteracion das condicidns tidas en conta para a concesion da subvencién contida neste
convenio e, no seu caso, a obtencién concorrente de subvencidns ou axudas outorgadas por outras
administraciéns ou entes publicos ou privados, nacionais ou internacionais, podera dar lugar, de ser

o caso, a modificacion do convenio.
Oitavo. Vixencia

Este convenio permanecera vixente durante o periodo comprendido entre a data da sua sinatura e
0 31 de decembro de 2021. En todo caso, os efectos econdmicos consideraranse desde o 1 de

xaneiro de 2021 e non é posible a sta prérroga.

Noveno. Causas de resolucién

O convenio resolverase:

® Por incumprimento total ou parcial dalgun dos acordos que nel se recollen.

® Polo transcurso do tempo estipulado sen que se culminen as acciéns acordadas.

® Por mutuo acordo das partes.

® Cando algunha das partes, por causa sobrevida, o considere lesivo para os seus intereses.

® (Cando, por causa debidamente xustificada ou de forza maior, as partes, ou algunha delas, se

vexan imposibilitadas para continuar o cumprimento do convenio.

En calquera caso, agas no suposto de mutuo acordo das partes, o acordo de resolucion do
convenio debe vir precedido da sta denuncia por algunha das partes, formulada, polo menos, cun

mes de antelacion.

De ser resolto o convenio, a Conselleria, a través da SXPL, esixira, de ser o caso, o reintegro total ou
parcial, segundo corresponda, das cantidades indebidamente achegadas e mais os

correspondentes xuros.

Décimo. Exoneracion de responsabilidade

A sinatura deste convenio non implica relacion laboral ou de natureza similar entre as persoas que
vaian desenvolver as accidéns previstas nel e mais a Xunta de Galicia, de tal xeito que a esta non se
lle pode esixir ningunha responsabilidade -nin directa, nin indirecta, nin subsidiaria- polos actos ou

feitos acaecidos no desenvolvemento do convenio.
Décimo primeiro. Solucién de controversias

As posibles discrepancias na aplicacién e/ou interpretacion dos acordos deste convenio
resolveranse mediante o didlogo directo entre os/as titulares das partes asinantes ou pola
Comisién de Seguimento, constituida por dous representantes da Conselleria, nomeados polo/a
seu/sUa titular, un dos cales actuard como presidente, e dous membros da FUNECE/UECE,
nomeados polo reitor. De non chegar a acordo, sera a xurisdicion contencioso-administrativa quen

resolvera as cuestidns litixiosas que xurdan na aplicacién deste convenio.
Décimo segundo. Compatibilidade da subvencién

A subvencion regulada neste convenio é totalmente compatible coa percepcion de calquera outra

achega econdmica para a mesma finalidade.

Non obstante, en ningln caso os ingresos, axudas ou subvencions percibidas poderan superar o

custo das actividades subvencionadas.

O importe da subvencién en ningun caso poderd ser de tal contia que, ailladamente ou en
concorrencia con outras subvencions, axudas, ingresos ou recursos, solicitados as distintas
administraciéns publicas ou entes publicos ou privados, nacionais ou internacionais, supere o 100%

do custo da actividade subvencionada.
Décimo terceiro. Rexistro de convenios, transparencia e bo goberno

A sinatura deste convenio supora o consentimento expreso por parte da FUNECE/UECE para que a
Administracion galega inclda e faga publicos os datos referidos a dito convenio, de conformidade
co artigo 15 da Lei 1/2016, do 18 de xaneiro, de transparencia e bo goberno e co disposto nos
Decretos 126/2006, do 20 de xullo, e 132/2006, do 27 de xullo, polos que se regulan o rexistro de
convenios da Xunta de Galicia e os rexistros publicos creados nos artigos 44 e 45 da Lei 7/2005, do
29 de decembro, de orzamentos xerais da Comunidade Auténoma de Galicia para o ano 2006,

respectivamente.

O contido deste convenio serd publicado na Base de Datos Nacional de Subvenciéns, nos termos
previstos no artigo 20 da Lei 38/2003, do 17 de novembro, xeral de subvencions, modificado polo
artigo 30.3 da Lei 15/2014, do 16 de setembro, de racionalizacion do sector publico e outras

medidas de reforma administrativa.

A FUNECE/UECE debera dar cumprimento as obrigas de publicidade que se establecen no artigo 18
da Lei 38/2003, do 17 de novembro, xeral de subvenciéns, modificado polo artigo 30.2 da Lei
15/2014, do 16 de setembro, de racionalizacion do sector publico e outras medidas de reforma

administrativa.

Asi mesmo, coa sinatura deste convenio as partes manifestan o seu consentimento para que os
seus datos persoais que aparecen no mesmo e mais o resto das especificacions nel contidas poidan

ser publicados no Portal da Transparencia e Goberno Aberto.
Décimo cuarto. Proteccion de datos de caracter persoal e garantia dos dereitos dixitais

As partes asinantes comprométense a cumprir, en todo momento, as disposicions contidas na
normativa basica estatal e autondmica que xustifica a lexitimidade do tratamento dos datos

persoais e a garantia dos dereitos dixitais.

Na aplicacion deste convenio respectaranse cantas esixencias establece o Regulamento UE
679/2016 xeral de proteccién de datos e a Lei organica 3/2018, do 5 de decembro (BOE 06/12/2018)
de proteccion de datos persoais e garantia dos dereitos dixitais, adoptando cantas medidas
resulten necesarias para cumprir as suas previsions e, en particular, para garantir a seguridade e
integridade dos datos persoais e dos dereitos dixitais e, a stia proteccion fronte alteracions, perdas,

tratamentos ou accesos non autorizados.

Seran de aplicacién todos os dereitos e obrigas derivados da normativa aplicable en materia de

proteccion de datos e garantia dos dereitos dixitais.

Débese respectar a lei brasileira relativa ao cumprimento da Lei nim. 13.709 / 2018 (Proteccion de

datos persoais) e a Lei num. 9.610 / 1998 sobre proteccién dos dereitos de autor.
Décimo quinto. Administracién dixital

As partes asinantes deste convenio respectaran cantas esixencias establece a Lei 4/2019, do 17 de
xullo, de administracion dixital de Galicia (DOG 26 de xullo de 2019), que sera aplicable ao sector
publico autondémico, integrado, de acordo co artigo 3 da Lei 16/2010, do 17 de decembro, de
organizacion e funcionamento da Administracion xeral do sector publico autonémico de Galicia,
pola Administracion xeral e polas entidades instrumentais e, tamén, sera aplicable a cidadania que
ten o deber de utilizar os servizos publicos dixitais que se pofian a sla disposicion de xeito
adecuado, co respecto das normas de uso, xerais ou especificas, que se establezan para cada un
dos servizos e, en particular, os cidadans e as cidadas deberan utilizar os sistemas de identificacion
e de sinatura electronicas de que sexan lexitimos titulares, usar a informacién dispofiible conforme
a politica de privacidade publicada e repectar a normativa en materia de protecciéon de datos de

caracter persoal (artigos 2 a) e b) e 7 apartados 1 e 2 respectivamente da citada lei).

Décimo sexto. Notificacion electronica

Segundo o artigo 14.2 da Lei 39/2015, do 1 de outubro, do procedemento administrativo comudn
das administracions publicas, os colectivos que estan obrigados a relacionarse a través de medios
electronicos coas administracién publicas, e polo tanto, a recibir notificacions por canles
electronicas son: as persoas xuridicas, as entidades sen personalidade xuridica, os colexios
profesionais, os que representen un interesado que estea obrigado a relacionarse electronicamente
coa Administracion e, os empregados das administracions publicas para os tramites que realicen

con elas por razén da stia condicion de empregado publico.

As notificacions realizaranse sé por medios electronicos a través do Sistema de Notificacién

Electronica de Galicia Notific@, https://notifica.xunta.gal. Para poder acceder a unha notificacion

electronica, o interesado deberd contar cun certificado electronico asociado ao NIF que figure
como destinatario da notificacién (persoa fisica ou xuridica). Asi mesmo, o interesado pode

autorizar a calquera outra persoa a acceder ao contido das suas notificaciéns.
Décimo sétimo. Réxime xuridico aplicable

O réxime xuridico aplicable ao presente convenio é o seguinte: Lei 9/2007, do 13 de xufo, de
subvencidns de Galicia; Decreto 11/2009, do 8 de xaneiro, polo que se aproba o Regulamento da
Lei 9/2007; Lei 38/2003, do 17 de novembro, xeral de subvencions; Real Decreto 887/2006, do 21
de xullo, polo que se aproba o regulamento da Lei 38/2003; Decreto lexislativo 1/1999, do 7 de
outubro, polo que se aproba o texto refundido da Lei de réxime financeiro e orzamentario de
Galicia, de acordo coa modificacidn introducida pola Lei 14/2004, do 29 de decembro, de medidas
tributarias e de réxime administrativo e coa exclusion dos artigos 78 e 79 e da disposicion adicional
cuarta expresamente derrogados pola Lei 9/2007; artigo 47 e seguintes da Lei 40/2015, do 1 de
outubro, do réxime xuridico do sector publico; e o Decreto 130/2020, do 17 de setembro, polo que

se establece a estrutura organica da Conselleria de Cultura, Educacion e Universidade.

A FUNECE / UECE, de acordo coas accidéns acordadas neste acordo, respectara sempre a lexislacién

nacional aplicable.

Estando ambas as partes de acordo, asinan seis exemplares deste convenio, tres en idioma galego

e tres en idioma portugués, todos eles con idéntica validez, no lugar e data recollidos ao comezo.

O Conselleiro de Cultura, O Reitor da Fundacao Universidade Estadual

Educacion e Universidade do Ceara

HIDELBRANDO DOS Assinado de forma digital por
HIDELBRANDO DOS SANTOS
SANTOS SOARES:50082345368

SOARES:50082345368 Dados: 2021.07.21 10:04:21 -03'00'

Roman Rodriguez Gonzalez Prof. M.e. Hidelbrando dos Santos Soares

